"Slugbeni glasnik BIH" broj: 59/09

ZAKON O ZABRANI DISKRIMINACIJE

POGLAVLJE I. OPCE ODREDBE

Clan 1.
(Predmet Zakona)

(1) Ovim zakonom uspostavlja se okvir za ostvarivanje jednakih prava i
mogucnosti svim licima u Bosni i Hercegovini i ureduje sistem zastite od
diskriminacije.

(2) U skladu sa Ustavom Bosne i Hercegovine i medunarodnim standardima
koji se odnose na ljudska prava i osnovne slobode, ovim zakonom utvrduju
se odgovornosti i obaveze zakonodavne, sudske i izvr$ne vlasti u Bosni i
Hercegovini, kao i pravnih lica i pojedinaca koji vr$e javna ovlastenja (u daljnjem
tekstu: nadlezne institucije Bosne i Hercegovine), da svojim djelovanjem
omoguce zastitu, promoviranje i stvaranje uslova za jednako postupanje.

Clan 2.
(Diskriminacija)

(1) Diskriminacijom ¢e se, u smislu ovog zakona, smatrati svako razli¢ito
postupanje ukljucuju¢i svako iskljucivanje, ogranicavanje ili davanje
prednosti utemeljeno na stvarnim ili pretpostavljenim osnovama prema
bilo kojem licu ili grupi lica na osnovu njihove rase, boje koze, jezika, vjere,
etnicke pripadnosti, nacionalnog ili socijalnog porijekla, veze s nacionalnom
manjinom, politickog ili drugog uvjerenja, imovnog stanja, c¢lanstva u
sindikatu ili drugom udruzenju, obrazovanja, drustvenog polozaja i spola,
spolnog izrazavanja ili orijentacije, kao i svaka druga okolnost koja ima za
svrhu ili posljedicu da bilo kojem licu onemogucdi ili ugrozava priznavanje,
uzivanje ili ostvarivanje na ravnopravnoj osnovi, prava i sloboda u svim
oblastima javnog Zivota.

(2) Zabrana diskriminacije primjenjuje se na sve javne organe kao i na sva fizicka
ili pravna lica, i u javnom i u privatnom sektoru, u svim oblastima, a narocito:
zaposlenja, ¢lanstva u profesionalnim organizacijama, obrazovanja, obuke,
stanovanja, zdravstva, socijalne zastite, dobara i usluga namijenjenih javnosti i
javnim mjestima, te obavljanja privrednih aktivnosti i javnih usluga.

POGLAVLJE II. OBLICI DISKRIMINACIJE

Clan 3.
(Oblici diskriminacije)

(1) Neposredna diskriminacija je svako razli¢ito postupanje po osnovama
odredenim ¢lanom 2. ovog zakona, odnosno svako djelovanje ili propustanje
djelovanja kada je neko lice ili grupa lica dovedena ili je bila ili bi mogla biti
dovedena u nepovoljniji polozaj za razliku od nekog drugog lica ili grupe lica
u sli¢nim situacijama.

(2) Posredna diskriminacija podrazumijeva svaku situaciju u kojoj, naizgled
neutralna odredba, kriterij ili praksa, ima ili bi imala uc¢inak dovodenja
nekog lica ili grupe lica u nepovoljan ili manje povoljan polozaj u odnosu na
druga lica.

Clan 4.
(Ostali oblici diskriminacije)

(1) Uznemiravanje se smatra diskriminacijom u svakoj situaciji u kojoj
ponasanje vezano za jedan od navedenih osnova iz ¢lana 2. ovog zakona ima
za svrhu ili ¢iji je efekat povreda dostojanstva lica i stvaranje zastrasujuceg,
neprijateljskog, degradirajuceg, ponizavajuceg ili uvredljivog okruzenja.

(2) Spolno uznemiravanje je svaki oblik nezeljenog verbalnog, neverbalnog ili
fizickog ponasanja spolne prirode ¢iji je cilj ili efekat povreda dostojanstva
lica, posebno kada se njime stvara zastrasujuce, neprijateljsko, degradirajuce,
ponizavajuce ili uvredljivo okruzenje.

(3) Mobing je oblik nefizickog uznemiravanja na radnom mjestu koji podrazumijeva
ponavljanje radnji koje imaju ponizavajudi efekat na Zrtvu cija je svrha ili
posljedica degradacija radnih uslova ili profesionalnog statusa zaposlenog.

(4) Segregacija je djelo kojim (fizicko ili pravno) lice odvaja druga lica na osnovu
jedne od nabrojanih osnova iz ¢lana 2. ovog zakona, u skladu s definicijom

diskriminacije sadrzanom u ¢lanu 2. ovog zakona.

(5) Izdavanje naloga drugima za vrSenje diskriminacije i pomaganje drugima
prilikom diskriminacije smatra se oblikom diskriminacije.

(6) Podsticanje na diskriminaciju je svako zagovaranje nacionalne, rasne ili
vjerske mrznje i zabranjeno je.

Clan 5.
(Izuzeci od principa jednakog postupanja)

Zakonske mjere i radnje nece se smatrati diskriminacijskim kada se svode na
nepovoljno razlikovanje ili razli¢ito postupanje ako su zasnovane na objektivnoj
i razumnoj opravdanosti. Sljedece mjere nece se smatrati diskriminacijskim kada
se njima ostvaruje legitiman cilj i ako postoji razuman odnos proporcionalnosti
izmedu sredstava koja se koriste i cilja koji se nastoji realizirati i kada:

a)

b)

<)

d)

e)
f)

g

proizlaze iz provodenja ili donos$enja privremenih posebnih mjera osmisljenih
bilo da se sprijece ili nadoknade Stete koje lica trpe a koje su odredene
osnovama navedenim u ¢lanu 2. ovog zakona i to narocito za pripadnike
ugrozenih grupa, kao $to su: invalidna lica, pripadnici nacionalnih manjina,
zene, trudnice, djeca, omladina, starija lica i druga drustveno iskljucena lica,
civilne Zrtve rata, Zrtve u krivi¢cnim postupcima, raseljena lica, izbjeglice i
azilanti; odnosno da se omoguci njihovo puno ucesce u svim oblastima Zivota;

su zasnovane na obiljezju koje se odnosi na bilo koji od osnova navedenih
u ¢lanu 2. ovog zakona kada, u ograni¢enim okolnostima, zbog prirode
konkretnih profesionalnih aktivnosti koje su u pitanju ili konteksta u kojem
se izvravaju, takvo obiljezje predstavlja stvarni i odredujudi uslov u pogledu
izbora zvanja. Ovaj izuzetak bit ¢e predmet povremenih preispitivanja;

su zasnovane na razlikovanju, isklju¢ivanju ili davanju prednosti u vezi
sa zaposljavanjem kao ¢lana osoblja institucije koje se obavlja u skladu s
doktrinama, osnovnim postavkama, dogmama, vjerovanjima ili u¢enjima
konkretne vjeroispovijesti ili vjere, s obzirom da je razlikovanje, iskljucenje
ili davanje prednosti izvrseno savjesno kako ne bi doslo do povrede vjerskih
osjecanja pripadnika te vjeroispovijesti ili te vjere;

odreduju maksimalnu starosnu dob najprimjereniju za prekid radnog
odnosa i odreduju starosnu dob kao uslov za penzionisanje;

su zasnovane na drzavljanstvu na nacin predviden zakonom;

su zasnovane na realizaciji razumnih prilagodavanja s ciljem osiguravanja
principa jednakog postupanja u odnosu na invalidna lica. Poslodavci su zato
prema potrebi u konkretnom sluc¢aju duzni preduzeti odgovarajuce mjere,
radi omogucavanja da invalidno lice ostvari pristup, ucestvuje ili napreduje
u zaposlenju, odnosno da ucestvuje u obuci, ako takve mjere ne namecu
nesrazmjeran teret poslodavcu;

stavljanje u nepovoljniji polozaj pri uredivanju prava i obaveza iz porodi¢nog
odnosa kada je to odredeno zakonom, a posebno s ciljem zastite prava i

interesa djece, $to mora biti opravdano legitimnom svrhom, zastitom javnog
morala, kao i pogodovanju braka u skladu s odredbama porodi¢nih zakona;

h) prilikom zasnivanja radnog odnosa, uklju¢uju u ¢lanstvo, te u djelovanju koje
je u skladu s naukom i poslovanjem registriranih crkava i vjerskih zajednica
u BiH, kao i druge javne ili privatne organizacije koje djeluju u skladu sa
ustavom i zakonima, ako to zahtijevaju vjerske doktrine, uvjerenja ili ciljevi.

POGLAVLJE III. ZASTICENA PRAVA

Clan 6.
(Oblast primjene)

Ovaj zakon primjenjuje se na postupanje svih javnih tijela na nivou drzave,
entiteta, kantona i Brcko Distrikta Bosne i Hercegovine, op¢inskih institucija i
tijela, te pravnih lica s javnim ovlastenjima, kao i na postupanje svih pravnih i
fizickih lica, u svim a posebno u sljede¢im oblastima:

a) zaposljavanja, radairadnih uslova, ukljucujuci pristup zaposlenju, zanimanju
i samozaposljavanju kao i radne uslove, naknade, napredovanja u sluzbi i
otpustanja s posla;

b) obrazovanja, nauke i sporta. Dostupnost obrazovanja ne bi trebalo da zavisi
od useljenickog statusa djece ili njihovih roditelja;

c) socijalne zastite, ukljucuju¢i socijalno osiguranje, socijalne naknade,
socijalnu pomo¢ (naknade za stanovanje, naknade za mlade, itd.) i nacin
postupanja prema korisnicima socijalne zastite;

d) zdravstvene zastite, ukljucujuci dostupnost zastite i lijecenja, i u odnosu na
nacin na koji se pruza zastita i lijece pacijenti;

e) obuke ukljucujuéi pocetno osposobljavanje i stalno stru¢no usavr$avanje,
sve vrste i sve nivoe profesionalnog usmjeravanja, naprednog struc¢nog
usavr$avanja, dokvalifikacije i prekvalifikacije, ukljuc¢uju¢i i sticanje
prakti¢nog radnog iskustva;

f) pravosuda i uprave, ukljucujuci aktivnosti policije i drugih sluzbenika za
provodenje zakona, sluzbenika pograni¢ne kontrole, vojno i zatvorsko
osoblje. Konkretno, sva lica bit ¢e jednaka pred sudovima i tribunalima;

g) stanovanja ukljucujudi pristup stanovanju, uslove stanovanja i raskid ugovora
0 najmu;

h) javnog informiranja i medija;

i) ¢lanstvau profesionalnim organizacijama, uklju¢ujuci ¢lanstvo u organizaciji
radnika ili poslodavaca ili u bilo kojoj organizaciji ¢iji ¢lanovi obavljaju neko
odredeno zanimanje; ukljucenost u takve organizacije i pogodnosti koje
pruzaju takve organizacije;

j) roba i usluga namijenjenih javnosti i javnim mjestima, ukljuc¢ujuéi npr.
prilikom kupovine robe u trgovini, prilikom podno$enja molbe za zajam u
banci i u odnosu na pristup diskotekama, kafi¢cima i restoranima;

k) obavljanja privredne djelatnosti, uklju¢ujuci pravo o trzi$noj konkurenciji,
odnose izmedu preduzeca i odnose izmedu preduzeca i drzave;

1) uces¢a u kulturnom i umjetnickom stvaralastvu;
m) jednakom uce$c¢u u javnom zivotu svih gradana;

n) porodice, pri ¢emu ¢e bra¢ni drugovi uzivati potpunu jednakost prava kao i
odgovornosti u pogledu bra¢ne zajednice, tokom trajanja bra¢ne zajednice i
njene rastave ukljucujudi i prava i odgovornosti u pogledu podizanja djece, u
skladu s odredbama porodi¢nog zakona;

0) pravadjeteta, uklju¢ujuci one mjere zastite koje su potrebne shodno njihovom
statusu maloljetnika, od strane njihove porodice, drustva i drzave.

POGLAVLJEIV.
INSTITUCIJE NADLEZNE ZA ZASTITU OD DISKRIMINACIJE

Clan 7.
(Centralna institucija za zastitu od diskriminacije)

(1) Centralna institucija nadlezna za zastitu od diskriminacije je Ombudsmen za
ljudska prava Bosne i Hercegovine (u daljnjem tekstu: Ombudsmen Bosne i
Hercegovine).

(2) Ombudsmen Bosne i Hercegovine u okviru svoje nadleznosti:
a) zaprima pojedinac¢ne i grupne Zalbe u vezi s diskriminacijom;

b) fizickim i pravnim licima koja su podnijela zalbu zbog diskriminacije daje
potrebna obavjestenja o njihovim pravima i obavezama, te mogu¢nostima
sudske i druge zastite;

¢) povodom zalbe Ombudsmen Bosne i Hercegovine moze odluciti da ne
prihvati zalbu ili da pokrene postupak istrazivanja;

d) predlaze pokretanje postupka medijacije u skladu s odredbama Zakona o
medijaciji;
e) prikuplja i analizira statisticke podatke o sluc¢ajevima diskriminacije;

f) podnosi godisnji, a prema potrebi i vanredne izvjeStaje o pojavama
diskriminacije Parlamentarnoj skupstini Bosne i Hercegovine, Parlamentu
Federacije Bosne i Hercegovine, Narodnoj skupstini Republike Srpske i
Skupstini Brcko Distrikta Bosne i Hercegovine;

g) informira javnost o pojavama diskriminacije;
h) na vlastitu inicijativu, provodi istrazivanja u oblasti diskriminacije;

i) daje misljenja i preporuke s ciljem sprecavanja i suzbijanja diskriminacije,
te predlaze odgovarajucazakonskaidrugarjesenja nadleznim institucijama
u Bosni i Hercegovini;

j) ima pravo da pokrece i ucestvuje u postupku za zastitu od diskriminacije
za prekrsaje propisane ovim zakonom;

k) prati zakonodavstvo i daje savjete zakonodavnim i izvr$nim organima;

1) podize svijest o pitanjima vezanim za rasizam i rasnu diskriminaciju u
drustvuy;

m) unapreduje politike i prakse koje imaju za cilj da osiguraju jednako
postupanje.

(3) Ombudsmen Bosne i Hercegovine pri izradi redovnih izvjestaja, misljenja
i preporuka o pojavama diskriminacije saraduje s organizacijama civilnog
drustvakoje se bave zastitom i promoviranjem ljudskih pravaiorganizacijama
koje se bave zastitom prava grupa izlozenih visokom riziku diskriminacije.

(4) Ombudsmen Bosne i Hercegovine pruza pomo¢ licima ili grupama lica koja
se obracaju medunarodnim tijelima za zastitu od diskriminacije u davanju
uputstava, savjeta, konsultacija u toku postupka, prijedloga i preporuka.

(5) Institucija ombudsmena za ljudska prava Bosne i Hercegovine ¢e u svrhu
ostvarivanja svoje nadleznosti uspostaviti poseban odjel koji bi iskljucivo
razmatrao predmete navodne diskriminacije u pogledu postupanja javnih
tijela na nivou drzave, entiteta, kantona i Brcko Distrikta Bosne i Hercegovine,
op¢inskih institucija i tijela, te pravnih lica s javnim ovlastenjima, kao i
postupanje svih pravnih i fizi¢kih lica, u svim oblastima Zivota.

U budzet Institucije ombudsmena za ljudska prava Bosne i Hercegovine bit ¢e
uvrstena posebna budZzetska stavka neophodna za funkcioniranje specijalnog

odjela/specijalnih odjela za borbu protiv diskriminacije.

(6)

)

Sve drzavne institucije, entitetske, kantonalne i tijela Brcko Distrikta Bosne i
Hercegovine, op¢inske, institucije i pravnalica s javnim ovlastenjima, te ostala
pravna i fizi¢ka lica duzna su, na zatjev Ombudsmena Bosne i Hercegovine,
najkasnije u roku od 30 dana od dana zaprimanja zahtjeva, dostaviti trazene
podatke i dokumente.

Nadlezne institucije u Bosni i Hercegovini obavezne su saradivati s
Ombudsmenom Bosne i Hercegovine i davati pismeno odgovore i
obavjestenja u roku koji je Ombudsmen Bosne i Hercegovine odredio i o
efektu preporuka datih s ciljem otklanjanja diskriminacije.

Clan 8.
(Vodenje evidencije i koordinacija nadleznih institucija)

(1)

)

3)

(4)

(5

(6)

Nadlezne institucije u Bosni i Hercegovini duzne su voditi redovnu
evidenciju svih slucajeva prijavljene diskriminacije, a prikupljene podatke
obavezno dostavljati Ministarstvu za ljudska prava i izbjeglice Bosne i
Hercegovine.

Ministarstvo za ljudska prava i izbjeglice Bosne i Hercegovine, u okviru
zakonom utvrdenih nadleznosti, ima obavezu, na osnovu prikupljenih
podataka o pojavama i obimu diskriminacije, najmanje jednom godisnje
pripremati Vije¢u ministara Bosne i Hercegovine izvjestaj, a prema potrebi
i posebne izvjestaje koji sadrze prijedlog mjera za sprecavanje i suzbijanje
pojava diskriminacije u Bosni i Hercegovini.

Ministarstvo za ljudska prava i izbjeglice Bosne i Hercegovine duzno
je jednom godisnje izvjestavati, posredstvom Vije¢a ministara Bosne i
Hercegovine, i Parlamentarnu skupstinu Bosne i Hercegovine o pojavama
diskriminacije i u vezi s tim predlagati konkretne zakonodavne ili druge
mjere.

U skladu s odredbama ovog clana, ustanovit ¢e se posebne evidencije u
zakonodavnim, izvr$nim i sudskim organima radi evidencije slucajeva
diskriminacije utvrdene u krivi¢nim, parni¢nim, vanparni¢nim i izvrsnim
postupcima.
Centralnabazapodatakazapocinjenadjeladiskriminacijebitéeuspostavljena
u Ministarstvu za ljudska prava i izbjeglice Bosne i Hercegovine.

Ministarstvo za ljudska prava i izbjeglice Bosne i Hercegovine ¢e, u roku od

90 dana od dana stupanja na snagu ovog zakona, donijeti pravilnik o na¢inu
prikupljanja podataka o predmetima diskriminacije u Bosni i Hercegovini
kojim se definira sadrzaj i izgled upitnika za prikupljanje podataka o
predmetima diskriminacije i ostala pitanja vezana za postupak prukupljanja
potrebnih podataka.

Clan 9.
(Pracenje provodenja Zakona)

Provodenje ovog zakona prati Ministarstvo za ljudska prava i izbjeglice Bosne i
Hercegovine.

Clan 10.
(Saradnja s organizacijama civilnog drustva)

U izradi izvjestaja, prilikom pripreme zakona, strategija i drugih planova koji se
odnose na stanje ljudskih prava i pitanja diskriminacije sve nadlezne institucije
obavezne su saradivati s organizacijama civilnog drustva koje se bave zastitom i
promoviranjem ljudskih prava i organizacijama koje se bave zastitom prava lica
i grupa lica izloZenih visokom riziku od diskriminacije.

POGLAVLJE V.
POSTUPCI ZA ZASTITU OD DISKRIMINACIJE

Clan 11.
(Zastita u postojec¢im postupcima)

(1) Svako lice ili grupa lica koja smatra da je diskriminirana moze traziti zastitu
svojih prava putem postojec¢ih sudskih i upravnih postupaka.

(2) U slucajevima u kojima povreda prava na jednako postupanje proizilazi
iz upravnog akta, zalba u upravnom postupku i eventualno pokretanje
upravnog spora na osnovu zastite od diskriminacije, a kojom se zahtijeva
ponistenje takvog upravnog akta, nece sprijeciti lice iz stava (1) ovog ¢lana
da pokrene sudski postupak za zastitu od diskriminacije.

(3) Svi konkretni zahtjevi navedeni u ¢lanu 12. ovog zakona, kao pojedinacni
ili zajednicki, mogu se traziti u svrhu podnosenja tuzbe u parnicnom
postupku.

Clan 12.
(Posebne tuzbe za zastitu od diskriminacije)

(1)

2

3)

(4)

Lice ili grupa lica koja su izloZena bilo kojem obliku diskriminacije, prema
odredbama ovog zakona, ovlasteni su da podnesu tuzbu i traze:

a) utvrdivanje da je tuzeni povrijedio tuziocevo pravo na jednako postupanje,
odnosno da radnja koju je preduzeo ili propustio moze neposredno dovesti do
povrede prava na jednako postupanje (tuzba za utvrdivanje diskriminacije);

b) zabranu preduzimanja radnji kojima se krsi ili moze prekrsiti tuziocevo
pravo na jednako postupanje, odnosno da se izvr§e radnje kojima se
uklanja diskriminacija ili njene posljedice (tuzba za zabranu ili otklanjanje
diskriminacije);

c) da se nadoknadi materijalna i nematerijalna $teta uzrokovana povredom
prava zasti¢enih ovim zakonom (tuzba za naknadu stete);

d) da se presuda kojom je utvrdena povreda prava na jednako postupanje na
trosak tuzenog objavi u medijima, u sluc¢aju kada je diskriminacija pocinjena
kroz medije (Stampane, printane i elektronske), odnosno bilo koje vrste.

Sudidrugatijelakoja provode postupak duzna su radnje u postupku preduzimati
hitno, osiguravajuci da se sve tvrdnje o diskriminaciji $to prije ispitaju.

Kada se svi zahtjevi zasnivaju na istom ¢injeni¢nom i pravnom osnovu,
zahtjevi se mogu ista¢i zajedno (kumulativno) u jednoj tuzbi o kojoj se
odlucuje u parni¢nom postupku, ako su svi zahtjevi u medusobnoj vezi i
ako je isti sud stvarno nadlezan za svaki od tih zahtjeva.

O tuzbama iz stava (1) ovog ¢lana odlucuje nadlezni sud primjenjujuci
odredbe zakona o parni¢nom postupku koji se primjenjuju u Bosni i
Hercegovini, ako ovim zakonom nije drugacije odredeno.

Clan 13.
(Nadleznost, rokovi i izvrenje)

(1)

)
3)

Ako ovim zakonom nije drugacije propisano, a u skladu sa zakonima o
sudovima u oba entiteta i Brcko Distriktu Bosne i Hercegovine, za sporove
po tuzbi iz ¢lana 12. ovog zakona nadlezni su u prvom i drugom stepenu
sudovi opce mjesne nadleznosti.

U postupcima propisanim u ¢lanu 12. ovog zakona uvijek je dozvoljena revizija.

Po osnovu tuzbenog zahtjeva iz ¢lana 12. tacka b) i d) ovog zakona nadlezni

sud moze odluciti da Zalba ne zadrzava izvrsenje ili odreduje kraci rok za
ispunjenje radnje koja je naloZena tuzenom.

(4) Rok za podnosenje tuzbe na osnovu ¢lana 12. ovog zakona je tri mjeseca od
dana saznanja o ucinjenoj povredi prava, a najduze jednu godinu od dana
ucinjenja povrede. Rok za podnosenje zahtjeva za reviziju je tri mjeseca od
dana urucenja drugostepene presude.

Clan 14.
(Privremene mjere osiguranja)

Sud moze u postupcima iz ¢lana 11. i 12. ovog zakona odrediti privremenu
mjeru shodno pravilima zakona o parni¢nom postupku koji se primjenjuju u
Bosni i Hercegovini.

Clan 15.
(Teret dokazivanja)

(1) U slucajevima kada lice ili grupa lica navode cinjenice u postupku iz ¢lana
12. ovog zakona, potkrepljujuci navode o tome da je zabrana diskriminacije
prekrSena, navodni prekrsilac duzan je dokazati da nije prekrsio princip
jednakog postupanja ili zabrane diskriminacije u predmetu rasprave.

(2) U slucajevima u kojima lice smatra da je snosilo posljedice diskriminacije,
kao dokazno sredstvo za ostvarenje prava iz stava (1) ovog ¢lana mogu se
koristiti i statisticki podaci ili baze podataka.

(3) U slucajevima kada lice smatra da je snosilo posljedice diskriminacije
zbog propustanja razumnog prilagodavanja, teret dokazivanja lezi na
protivnoj strani.

Clan 16.
(Ucesce trecih lica)

(1) U postupku koji se pokrece u skladu s clanom 12. ovog zakona moze se kao
treca strana na strani lica ili grupe lica koja tvrde da su zrtve diskriminacije
pridruziti tijelo, organizacija, ustanova, udruzenje ili drugo lice koje se u
okviru svoje djelatnosti bavi zastitom od diskriminacije lica ili grupe lica o
¢ijim se pravima odlucuje u postupku.

(2) Sud ¢e dopustiti ucesce trece strane samo uz pristanak lica na ¢ijoj strani se
treca strana Zeli umijesati.

(3) Bez obzira na ishod parnice, treca strana sama snosi troskove svog uceséa u
parnici.

Clan17.
(Kolektivna tuzba za zastitu od diskriminacije)

Udruzenja, tijela, ustanove ili druge organizacije koje su registrirane u skladu
s propisima koji reguliraju udruzivanje gradana u Bosni i Hercegovini, a
imaju opravdani interes za zastitu interesa odredene grupe ili se u okviru
svoje djelatnosti bave zastitom od diskriminacije odredene grupe lica, mogu
podnijeti tuzbu protiv lica koje je povrijedilo pravo na jednako postupanje, ako
ucine vjerovatnim da je postupanjem tuzenog povrijedeno pravo na jednako
postupanje veceg broja lica koja uglavnom pripadaju grupi ¢ija prava tuzilac stiti.

Clan 18.
(Zastita lica koja prijavljuju diskriminaciju ili u¢estvuju u postupku)

Nijedno lice koje je prijavilo diskriminaciju ili u¢estvovalo u pravnom postupku
za zaStitu od diskriminacije nece trpjeti nikakve posljedice zbog takvog
prijavljivanja ili u¢estvovanja.

POGLAVLJE VI.
KAZNENE (PREKRSAJNE) ODREDBE

Clan 19.
(Povreda ¢lana 2. stav (2) ovog zakona)

(1) Pravno lice koje dovede neko lice ili grupu lica u nepovoljan polozaj na
osnovama nabrojanim u ¢lanu 2. (Diskriminacija), stav (1), na nacin opisan u ¢l.
3. (Oblici diskriminacije) i 4. (Ostali oblici diskriminacije) ovog zakona, kaznit
¢e se za prekrsaj novéanom kaznom u iznosu od 1.500 KM do 5.000 KM.

(2) Za prekrsaj iz stava (1) ovog ¢lana takoder ¢e se kazniti i odgovorno lice
u drzavnoj, entitetskoj i kantonalnoj instituciji, instituciji Br¢ko Distrikta
Bosne i Hercegovine, op¢inskoj instituciji, u pravnom licu s javnim
ovlastenjima i u drugom pravnom licu, i to nov¢anom kaznom u iznosu od
700 KM do 1.500 KM.

(3) Za prekrsaj iz stava (1) ovog ¢lana takoder ¢e se kazniti i fizicko lice, i to
nov¢anom kaznom u iznosu od 550 KM do 1.500 KM.

(4)

(5

Ako se prekr$aj iz stava (1) ovog ¢lana ucini propustanjem da se postupi
po preporuci Ombudsmena Bosne i Hercegovine, pravno lice ¢e se kazniti
nov¢anom kaznom u iznosu od 2.500 KM do 6.500 KM, a odgovorno lice
u pravnom licu ili fizicko lice kaznit ¢e se novéanom kaznom u iznosu od
1.000 KM do 3.000 KM.

Ako se prekrsaj iz stava (1) ovog ¢lana ucini propustanjem da se postupi po
nalogu suda, pravno lice ¢e se kazniti novéanom kaznom u iznosu od 3.500
KM do 10.000 KM a odgovorno lice u pravnom licu ili fizicko lice kaznit ce
se nov¢anom kaznom u iznosu od 2.000 KM do 5.000 KM.

Clan 20.
(Povreda ¢lana 7. st. (6) i (7) ovog zakona)

(1)

a)

b)

2

3)

Pravno lice kaznit ¢e se za prekr$aj novéanom kaznom u iznosu od 1.000
KM do 5.000 KM ako:

ne dostavi podatke ili dokumente na zahtjev Ombudsmena Bosne i
Hercegovine, odnosno ako ih ne dostavi u propisanom roku i ne dozvoli
uvid u njih, u suprotnosti s ¢lanom 7. (Centralna institucija za zastitu od
diskriminacije), stav (6) ovog zakona;

ne saraduje s Ombudsmenom Bosne i Hercegovine i ne daje pismeno
odgovore ili obavjestenja, odnosno ne izvijesti o u¢inku preporuka datih s
ciljem otklanjanja diskriminacije, u suprotnosti s ¢lanom 7. stav (7) ovog
zakona.

Za prekrsaje iz stava (1) ovog ¢lana takoder ¢e se kazniti i odgovorno lice
u drzavnoj, entitetskoj i kantonalnoj instituciji, instituciji Br¢ko Distrikta
Bosne i Hercegovine, op¢inskoj instituciji, u pravnom licu s javnim
ovlastenjima i u drugom pravnom licu, i to nov¢anom kaznom u iznosu od
500 KM do 1.500 KM.

Za prekr$aj iz stava (1) ovog clana takoder ce se kazniti i fizicko lice, i to
nov¢anom kaznom u iznosu od 450 KM do 1.000 KM.

Clan 21.
(Povreda ¢lana 18. ovog zakona)

(1)

ili ucestvovalo u postupku, u suprotnosti s clanom 18. (Zastita lica koja
prijave diskriminaciju ili u¢estvuju u postupku) ovog zakona, kaznit ce se za
prekrsaj nov¢anom kaznom u iznosu od 1.000 KM do 10.000 KM.

(2) Za prekrsaje iz stava (1) ovog ¢lana takoder ¢e se kazniti i odgovorno lice
u drzavnoj, entitetskoj i kantonalnoj instituciji, instituciji Br¢ko Distrikta
Bosne i Hercegovine, op¢inskoj instituciji, u pravnom licu s javnim
ovlastenjima i u drugom pravnom licu, i to nov¢anom kaznom u iznosu od
1.000 KM do 3.500 KM.

(3) Za prekrsaj iz stava (1) ovog ¢lana takoder ¢e se kazniti i fizicko lice, i to
nov¢anom kaznom u iznosu od 700 KM do 2.000 KM.

(4) Ako prekrsaj iz stava (1) ovog ¢lana ucini s namjerom odgovorno lice u
pravnom licu, odgovorno lice u pravnom licu kaznit ¢e se nov¢anom
kaznom u iznosu od 2.000 KM do 7.000 KM, i ako je ucini s namjerom
fizicko lice, fizicko lice kaznit ¢e se novéanom kaznom u iznosu od 1.500
KM do 4.000 KM.

Clan 22.
(Zastitne mjere)

(1) Za prekrsaje propisane ovim zakonom mogu se izre¢i zastitne mjere
oduzimanja predmeta i zabrane obavljanja odredene profesionalne
djelatnosti, poslovne aktivnosti ili duznosti.

(2) Zastitne mjere oduzimanja predmeta obavezno se izri¢u svaki put kada je
prekrsaj izvrSen koriStenjem tih predmeta, odnosno kada su predmeti bili
namijenjeni izvr$enju prekrsaja ili su predmeti nastali zbog izvrSenja prekrsaja.

Clan 23.
(Objavljivanje rjesenja o prekrsaju)

Rjesenje o prekrsaju propisano ovim zakonom objavljuje se u javnim medijima
koji su dostupni na cijeloj teritoriji Bosne i Hercegovine.

POGLAVLJE VII.
PRIJELAZNE I ZAVRSNE ODREDBE

Clan 24.
(Usaglasavanje ostalih propisa s ovim zakonom)

(1) U slucaju neusaglasenosti drugih zakona s ovim zakonom u postupcima po
ovom zakonu, primjenjivat ¢e se ovaj zakon.

(2) Svi zakoni i op¢i propisi bit ¢e usaglaseni s odredbama ovog zakona u roku
od godinu dana od dana stupanja na snagu ovog zakona.

(3) Ovajzakon ne prejudicira odredbe i uslove koji su utvrdeni u medunarodnim
ugovorima i sporazumima s vjerskim zajednicama, ¢ime se ne dira u njihovu
djelatnu, normativnu i organizacionu autonomiju i princip punog uzivanja
prava vjerskih sloboda i izrazavanja.

Clan 25.
(Stupanje na snagu)

Ovaj zakon stupa na snagu osmog dana od dana objavljivanja u “Sluzbenom
glasniku BiH”.

